
Inatsissamut siunnersuummut oqaaseqaatit 

 

Oqaaseqaatit nalinginnaasut 

 

§ 25, imm. 3-mi kalaallisuut danskisullu allassimasut akornanni marlussunnik imminnut naa-

pertuutinngitsunik nassaartoqarsimavoq.  

 

danskisuuani aalajangersakkami aalajangerneqarsimavoq Inatsisartut siulittaasuata § 25, imm. 

2-mi piffissaliussap naanerata kingorna Inatsisartut nalunaarfigissagai atuuffiit inuussutis-

sarsiutilluunniit siulittaasup ingerlatissagunigit sorliit akuerisaanersut. Aalajangersakkap ka-

laallisoortaani allassimanngilaq tamanna Inatsisartunut nalunaarutigineqassasoq. 

 

Aammattaaq aalajangersakkap danskisuaani aalajangerneqarsimavoq Naalakkersuisut siulit-

taasuata Inatsisartut siulittaasuat nalunaarfigissagaa atuuffiit inuussutissarsiutillu sorliit 

Naalakkersuisup siulittaasuata Naalakkersuisunullu ilaasortat ingerlatissagunikkit akuerisaa-

nersut. Aalajangersakkap kalaallisuuani kukkuluttornikkut aalajangerneqarsimavoq 

Inatsisartut siulittaasuata Inatsisartut ilisimatissagai atuufiit inuussutissarsiutillu Naalak-

kersuisut siulittaasuata Naalakkersuisunullu ilaasortat ingerlatissagunikkit sorliit akuerisaa-

nersut.   

 

Aammattaaq § 31, imm. 1-imi kalaallisuuani danskisuuanilu naapertuutinngitsoqartoq paasi-

neqarsimavoq, soorlu Inatsisartut inatsisaat allanngortinneqarnera pillugu inatsisartut 

inatsisaat nr. 12, novembarip 29.-anni 2013-imi Inatsisartut Naalakkersuisullu pillugit 

inatsimmi allassimasoq (elektroniskinngorlugu saqqummersitaq). 

 

Naapertuutinngitsoqarnera uaniippoq ”atuutilissasoq” kukkusoqarneratigut § 31, imm. 1-imi 

kalaallisuuani mininneqarsimammat.  

 

Kukkuluttorsimanerit tamakku aaqqinniarlugit inatsisissatut siunnersuutip siunertaraa aala-

jangersakkap kalaallisut allassimanera danskisut allassimaneranut naapertuuttunngoqqullugu. 

 

Inatsisissamut siunnersuut inatsimmut maannamut atuuttumut sanilliullugu 

Oqaasiliunneqarsimasut maannamut atuuttut  Inatsisissatut siunnersuut 

 § 1 

Inatsisartut inatsisaat nr. 26, novembarip 18.-iat 

2010-meersoq, Inatsisartullu inatsisaanni nr. 12 

novembarip 29.-at 2013-meersumi allannguivigi-

neqarsimasoq naapertorlugu, makku allanngu-

utigineqarput: 

§ 25 

Imm. 3. Inatsisartut siulittaasuata imm. 2-mi 

piffissaliussap naanerata kingorna atuuffiit inu-

ussutissarsiutilluunniit sorliit siulittaasup inger-

latiinnarsinnaanerai inatsisartunut nalunaaru-

tigissavai. Naalakkersuisut Siulittaasuata atuuf-

fiit inuussutissarsiutilluunniitt sorliit Naalak-

kersuisut Siulittaasuata Naalakkersuisunullu 

ilaasortat ingerlatiinnarsinnaaneraat inatsisartut 

siulittaasuannut nalunaarutigissavaa. 

 

 

 1. § 25, imm. 3, imatut oqaasertalerneqassaaq: 

 

” Imm. 3. Inatsisartut siulittaasuata imm. 2-mi 

piffissaliussap naanerata kingorna atuuffiit inuus-

sutissarsiutilluunniit sorliit siulittaasup ingerlati-

innarsinnaanerai inatsisartunut nalunaarutigissa-

vai. Naalakkersuisut Siulittaasuata atuuffiit inuus-

sutissarsiutilluunniitt sorliit Naalakkersuisut Si-

ulittaasuata Naalakkersuisunullu ilaasortat inger-

latiinnarsinnaaneraat inatsisartut siulittaasuannut 

nalunaarutigissavaa. 

 

 

 § 31 

Imm. 1: 

Inatsisartut inatsisaat aamma Namminersorlutik 

Oqartussat nalunaarutaat, taakku allaasumik 

aalajangiinngippata, ullup unnuallu tamanut 

saqqummiunneqarfimmik kingornatigut ullup 

unnuallu tulliuttup aallartinnerani. 

 

2. § 31, imm. 1,imatut oqaasertalerneqassaaq: 

 

” Inatsisartut inatsisaat aamma Namminersorlutik 

Oqartussat nalunaarutaat, taakku allaasumik aala-

jangiinngippata, ullup unnuallu tamanut saqqum-

miunneqarfimmik kingornatigut ullup unnuallu 

tulliuttup aallartinnerani.” 

 

  

§ 2 

Inatsisartut inatsisaat januaarip 1-ni 2016-imi 

atuutilissaaq. 

 

 

Aalajangersakkanut ataasiakkaanut oqaatigiumasat 

 

§ 1-imut 

Nr. 1-imut 

Allannguutissatut siunnersuutip kalaallisut allassimanerani kukkuneqarsimasoq kisiat 

aaqqippaa, aalajangersagarlu atortussaatitsinikkut allatigut allannguinngilaq. 

 

Nr. 2-mut 

Allannguutissatut siunnersuutip kalaallisut allassimanerani kukkuneqarsimasoq kisiat 

aaqqippaa, aalajangersagarlu atortussaatitsinikkut allatigut allannguinngilaq. 

 

§ 2-mut 

Aalajangersakkap matumap aalajangissavaa inatsisitigut allannguineq qaqugu atuutilersin-

neqassanersoq.  


